		ანგარიში 2018 წელს განხორციელებული საქმიანობის შესახებ




სარჩევი
1.	შესავალი	2
2.	მოკლე მიმოხილვა	2
3. განხორციელებული ღონისძიებები	2
3.1 საშტატო ერთეულის ანალიზი	2
3.2  დეპარტამენტის წლიური გეგმის შესრულების ანალიზი	3
3.2.1. ზოგადი საქმიანობა	3
3.2.2. შიდა აუდიტორული შემოწმებები	4
3.2.3. ინსპექტირება	5
3.2.4. მონიტორინგი	...6
3.3 დაუგეგმავი საკითხების ანალიზი.	6
3.3.1.	ზოგადი საქმიანობა	6
3.3.2.	შიდა აუდიტი	7
3.3.3.	ინსპექტირება	8
3.4 გამოვლენილი ძირითადი ხარვეზები	9
3.4.1 შიდა აუდიტის მნიშვნელოვანი მიგნებები	9
3.4.2 ინსპექტირების შედეგად გამოვლენილი ძირითადი დარღვევა-ნაკლოვანებები	10
3.5. გაცემული მნიშვნელოვანი რეკომენდაციები	10
4.   დეპარტამენტის საქმიანობის შედეგები	11
5. წინადადებები დეპარტამენტის განვითარების შესახებ	11






1. [bookmark: _Toc535928773][bookmark: _Toc535942231]შესავალი
	წარმოდგენილი დოკუმენტი შედგენილია „სახელმწიფო შიდა ფინანსური კონტროლის შესახებ“ საქართველოს კანონის 24-ე მუხლის საფუძველზე, ასახავს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს შიდა აუდიტის დეპარტამენტის (შემდგომში დეპარტამენტი) მიერ 2018 წლის განმავლობაში განხორციელებული საქმიანობის შედეგებს და მიმართულია დეპარტამენტის  საქმიანობის შედეგების შეფასებისკენ.
საანგარიშო პერიოდში დეპარტამენტი საქმიანობას ახორციელებდა „სახელმწიფო შიდა ფინანსური კონტროლის შესახებ“ და „საჯარო სამსახურის შესახებ“ საქართველოს კანონების მოთხოვნათა შესაბამისად, „საქართველოს შრომის, ჯანმრთელობისა და სოციალური დაცვის სამინისტროს სტრუქტურული ქვედანაყოფების  დებულებების დამტკიცების შესახებ“ საქართველოს შრომის, ჯანმრთელობისა და სოციალური დაცვის მინისტრის 2015 წლის 6 იანვრის №01-1/ნ ბრძანებით განსაზღვრული უფლებამოსილების ფარგლებში და ხელმძღვანელობდა შიდა აუდიტის სტანდარტებით, შიდა აუდიტორთა ეთიკის კოდექსით, შიდა აუდიტის მეთოდოლოგიით, შიდა აუდიტორთა სახელმძღვანელო პრინციპებითა და სხვა სამართლებრივი აქტებით.

2. [bookmark: _Toc535928774][bookmark: _Toc535942232]მოკლე მიმოხილვა
დეპარტამენტის საქმიანობის ძირითად მიზანს წარმოადგენდა რესურსების ეფექტიანად და ეკონომიურად გამოყენებისთვის ხელის შეწყობა და მიმართული იყო დაწესებულების მიზნების მიღწევის უზრუნველყოფისკენ, კონტროლისა და მმართველობითი პროცესის ეფექტიანობის ამაღლებისა და დაწესებულების ამოცანების სრულყოფილად შესრულებისკენ.

[bookmark: _Toc535928775][bookmark: _Toc535942233]3. განხორციელებული ღონისძიებები
[bookmark: _Toc535928776][bookmark: _Toc535942234]3.1 საშტატო ერთეულის ანალიზი
დეპარტამენტის სტრუქტურაში შედის:
ა) შიდა აუდიტის სამმართველო; 
ბ) ინსპექტირების სამმართველო.
  2018 წლის პირველ 9 თვეში დეპარტამენტი მოიცავდა 9 საშტატო ერთეულს, მათ შორის შიდა აუდიტის სამმართველოში 4 ერთეულს, ხოლო  ინსპექტირების სამმართველოში -  3 ერთეულს. საანგარიშო წლის 10 ოქტომბრიდან კი დეპარტამენტი განისაზღვრა 16 საშტატო ერთეულით. 
შიდა აუდიტის სამმართველოს თანამშრომელთა საქმიანობა უკავშირდებოდა გეგმით გათვალისწინებულ აუდიტს სრული წლიური სამუშაო პერიოდის 58,5% -ის განმავლობაში. არაგეგმური საკითხების შესწავლას დაეთმო სამუშაო პერიოდის  33,5%, შვებულებების ხანგრძლივობამ 8% შეადგინა. 


რაც შეეხება ინსპექტირების სამმართველოს, თანამშრომელთა საქმიანობა უკავშირდებოდა გეგმით გათვალისწინებული საკითხის შესწავლას სრული წლიური სამუშაო პერიოდის 28,5% -ის განმავლობაში. არაგეგმური საკითხების შესწავლას დაეთმო სამუშაო პერიოდის  63,5%, შვებულებების ხანგრძლივობამ 8% შეადგინა. 

[bookmark: _Toc535928777][bookmark: _Toc535942235]3.2  დეპარტამენტის წლიური გეგმის შესრულების ანალიზი
[bookmark: _Toc535928778][bookmark: _Toc535942236]3.2.1. ზოგადი საქმიანობა
· შემუშავდა,  დამტკიცდა და დაინერგა დეპარტამენტის საქმიანობის ხარისხის უზრუნველყოფისა და გაუმჯობესების პროგრამა, რომელიც, ვფიქრობთ, უზრუნველყოფს  დეპარტამენტის ახლებურად ფუნქციონირებას და მისი მომსახურებით მოსარგებლე მხარეებისთვის სარგებლის მოტანას. ასევე, პროგრამამ, სპეციალური შემოწმებითი და გადამოწმებითი პროცედურების მეშვეობით, უნდა უზრუნველყოს რწმუნების სათანადო დონის მიღება იმაზე, რომ დეპარტამენტის საქმიანობა შესაბამისობაშია „სახელმწიფო შიდა ფინანსური კონტროლისა“ და „საჯარო სამსახურის შესახებ“ საქართველოს კანონების, დეპარტამენტის საქმიანობის მარეგულირებელი სხვა სამართლებრივი ბაზის, პროფესიული სტანდარტების და ეთიკის კოდექსის მოთხოვნებთან;
· შემუშავდა და დამტკიცდა შიდა აუდიტის დეპარტამენტის 2019 წლის წლიური და 2019-2021 წლის სტრატეგიული გეგმები;
· დეპარტამენტმა უზრუნველყო საქართველოს სახელმწიფო აუდიტის სამსახურსა და სამინისტროს სისტემას შორის ურთიერთობის კოორდინაცია.

[bookmark: _Toc535928779][bookmark: _Toc535942237]3.2.2. შიდა აუდიტორული შემოწმებები
· დეპარტამენტმა, 2018 წლის წლიური გეგმის შესაბამისად განახორციელა სამინისტროს ცენტრალურ აპარატსა და სამინისტროს სახელმწიფო კონტროლს დაქვემდებარებულ საჯარო სამართლის იურიდიულ პირებში ავტოპარკის მართვის სისტემის შეფასება. აუდიტის მეთოდი გულისხმობდა საკითხის სისტემურ შემოწმებას. 
სისტემური აუდიტის ამოცანად, მისი სახელმძღვანელოს მიხედვით, განისაზღვრა შიდა კონტროლის სისტემების ადექვატურობის და ეფექტურობის შეფასება დაწესებულების საერთო კონტროლის გარემოს კონტექსტში. აუდიტის ჯგუფმა განსაზღვრა ძირითადი რისკები, შეიმუშავა კითხვარი და საკითხების ნუსხა, რომელთა ტესტირებასაც უნდა უზრუნველეყო სისტემური ნაკლოვანებების მიგნებებზე ჩამოყალიბება და შესაძლებელი გაეხადა, ფინანსური და ადამიანური რესურსის რაციონალური გამოყენებით, ამ მიგნებების აღმოფხვრის რეკომენდაციების შემუშავება. ამასთან, იქ, სადაც ეს შესაძლებელი იქნებოდა, საკითხები უნდა განხილულიყო თვისებრივ, ხოლო სხვა ყველა შემთხვევაში, რაოდენობრივ ჭრილში.
განხორციელდა მოპოვებული ინფორმაციის დაკლასიფიცირება,  შესწავლა/ანალიზი, რომლითაც პასუხი გაეცა აუდიტის კითხვებს. ანგარიშგების ნაწილში ჩამოყალიბდა, როგორც მიგნებები და მოხდა მისი დადოკუმენტირება შიდა აუდიტის დეპარტამენტის საქმიანობის ხარისხის უზრუნველყოფისა და გაუმჯობესების პროგრამით დამტკიცებულ ფორმებში.
· დეპარტამენტმა განახორციელა საბიუჯეტო სახსრების გამოყენების შესწავლა და შეფასება. აუდიტის მიზანს წარმოადგენდა გარკვევა, თუ რამდენად ხორციელდებოდა საბიუჯეტო სახსრების დაგეგმვა და ამ სახსრების (მათ შორის ამ სახსრებით მიღებული მატერიალური ფასეულობების) გამოყენება/ხარჯვა ადეკვატური და/ან ეფექტიანი კონტროლის სისტემის გარემოში. 
ფინანსური და/ან არაფინანსური რესურსების ხარჯვა/გამოყენების თანმდევია ისეთივე მნიშვნელოვანი პროცესები, რომლებსაც როგორც ცალკე აღებულებსაც კი შეუძლიათ არსებითი გავლენა მოახდინონ რესურსების ხარჯვა/გამოყენების ეფექტურობაზე და/ან ხელი შეუშალონ დაწესებულებას, მის წინაშე არსებული მიზნის მიღწევაში. აღნიშნული პროცესებია:
· ხარჯებისათვის საჭირო ასიგნებების განსაზღვრა და დასაბუთება,
· გაცვლითი  ოპერაციებით ფულადი სახსრების ხარჯვა - აღრიცხვა, რომლის ქვეპროცესებად აუდიტის ჯგუფის მიერ მიჩნეულია:
· მატერიალური რესურსის/მომსახურების შესყიდვის დაგეგმვა,
· მატერიალური რესურსის/მომსახურების შესყიდვის განხორციელება,
· მატერიალური რესურსის/მომსახურების მიღება, აღრიცხვა, ანგარიშსწორება;
· მატერიალური რესურსის ხარჯვა - აღრიცხვა,
· პირდაპირი განაცემებით  ფულადი სახსრების ხარჯვა - აღრიცხვა, 
· ფინანსური და/ან არაფინანსური რესურსის ხარჯვის ანგარიშგებებში ასახვა.
აუდიტის პროცესში, ხარჯებისათვის საჭირო ასიგნებების განსაზღვრა/დასაბუთების და  პირდაპირი განაცემებით  ფულადი სახსრების ხარჯვა-აღრიცხვის პროცესებს გარდა, ყურადღება გამახვილდა ზემოაღნიშნული პროცესების/ქვეპროცესების  კონტროლის სისტემის მდგომარეობაზე. 
· გარდა აღნიშნულისა, დეპარტამენტის წლიური გეგმის შესაბამისად, განხორციელდა ერთიანი სააღრიცხვო პოლიტიკის პრინციპების დანერგვის მიმდინარეობის აუდიტი.
რაც შეეხება გეგმით გათვალისწინებულ კიდევ ერთ საკითხს - სამინისტროს ბუღალტრული აღრიცხვისა და ფინანსური ანგარიშგების შემოწმებას, გეგმით გათვალისწინებული დროისთვის შესაბამისი ფინანსური აუდიტი სახელმწიფო აუდიტის სამსახურს უკვე ჩატარებული ჰქონდა. შესაბამისად, კვლავ აღნიშნული აუდიტის ჩატარებამ დაკარგა აქტუალობა და დეპარტამენტის რესურსის არაეფექტურ ხარჯვად იქნა მიჩნეული.

[bookmark: _Toc535928780][bookmark: _Toc535942238]3.2.3. ინსპექტირება
წლიური გეგმის შესაბამისად საანგარიშო პერიოდში სამმართველომ შეისწავლა სამინისტროს ელ-ფოსტაზე info@moh.gov.ge შემოსულ წერილებზე განხორციელებული რეაგირება. შესწავლის მიზანს წარმოადგენდა ელექტრონული რესურსის გამოყენების ხარისხის და მოქალაქეებთან კომუნიკაციის დონის შეფასება. 

[bookmark: _Toc535928781][bookmark: _Toc535942239]3.2.4. მონიტორინგი
დეპარტამენტმა წლიური გეგმის შესაბამისად განახორციელა 11 რეკომენდაციის შესრულების მონიტორინგი. 
მონიტორინგის შედეგების შესაბამისად  სრულად შესრულებულია 10 რეკომენდაცია, ხოლო 1 რეკომენდაცია შეუსრულებელია.

3.3. [bookmark: _Toc535928782][bookmark: _Toc535942240]დაუგეგმავი საკითხების ანალიზი
3.3.1. [bookmark: _Toc535928783][bookmark: _Toc535942241]ზოგადი საქმიანობა 
· დეპარტამენტმა მნიშვნელოვანი საქმიანობა გასწია თანამშრომელთა საქმიანობის შეფასების სისტემის დანერგვისთვის, რა მიზნითაც თითოეული თანამშრომლისთვის განისაზღვრა მიზნები, შეფასების კრიტერიუმები და ინდიკატორები. განხორციელდა თანამშრომელთა შეფასება;
· მონაწილეობა მიიღო კორუფციის წინააღმდეგ ბრძოლის უწყებათაშორისი საკოორდინაციო საბჭოს ექსპერტთა სამუშაო ჯგუფის საქმიანობაში;
· მოამზადა საქართველოს მთავრობის 2015 წლის 20 აპრილის №170 დადგენილებით დამტკიცებული საქართველოს ეროვნული ანტიკორუფციული სტრატეგიის და საქართველოს ეროვნული ანტიკორუფციული 2017-2018 წლების სამოქმედო გეგმის შესრულების შესახებ ანგარიში.

დეპარტამენტი მონაწილეობდა:
·  „ზოგიერთი სამედიცინო დაწესებულების შეუფერხებელი ფუნქციონირების მიზნით განსახორციელებელი ღონისძიებების შესახებ “ საქართველოს მთავრობის 2014 წლის 20  თებერვლის N309 განკარგულებით გათვალისწინებული ღონისძიებების  ეფექტური და დროული შესრულების მიზნით გასატარებელ ღონისძიებათა შესახებ” საქართველოს შრომის, ჯანმრთელობისა და სოციალური დაცვის მინისტრის 2014 წლის 25 თებერვლის N01-44/ო ბრძანებით შექმნილი კომისიის საქმიანობაში;
· ჯანმრთელობის დაცვის პროგრამების საკოორდინაციო საბჭოს საქმიანობაში;
· ,,რეფერალური მომსახურების სახელმწიფო პროგრამის“ ფარგლებში ოკუპირებულ ტერიტორიაზე მცხოვრებ მოქალაქეთათვის სამედიცინო დახმარების გაწევის მიზნით შექმნილი სპეციალური კომისიის საქმიანობაში;
· სპეციალურ კონტროლს დაქვემდებარებულ ცალკეულ ნივთიერებებზე,  რომლებიც არ ექვემდებარება საერთაშორისო კონტროლს და სპეციალურ კონტროლს დაქვემდებარებულ ფარმაცევტულ პროდუქტთან გათანაბრებულ ცალკეულ სამკურნალო საშუალებებზე ქვეყნის შიდა კვოტების დადგენისას იმპორტიორთა გამოვლენის მიზნით შექმნილი კომისიის საქმიანობაში;
· ქრონიკული დაავადებების სამკურნალო მედიკამენტებით უზრუნველყოფის სახელმწიფო პროგრამის მოცულობის გაფართოების მიზნით შექმნილი სამუშაო ჯგუფის საქმიანობაში;
·  „საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის სათათბირო ორგანოს - ფსიქიკური ჯანმრთელობის პოლიტიკის განმსაზღვრელი საბჭოს“ საქმიანობაში;
· სსიპ-სამედიცინო საქმიანობის სახელმწიფო რეგულირების სააგენტოს რეორგანიზაციის პროცესის კოორდინაციის მიზნით შექმნილი სარეორგანიზაციო კომისიის საქმიანობაში.

3.3.2. [bookmark: _Toc535928784][bookmark: _Toc535942242]შიდა აუდიტი
საანგარიშო პერიოდში დეპარტამენტმა ჩაატარა შემდეგი არაგეგმური აუდიტები:
· „სპეციალურ კონტროლს დაქვემდებარებულ ცალკეულ ნივთიერებებზე, რომლებიც არ ექვემდებარება საერთაშორისო კონტროლს და სპეციალურ კონტროლს დაქვემდებარებულ ფარმაცევტულ პროდუქტთან გათანაბრებულ ზოგიერთ სამკურნალო საშუალებაზე 2017 წლის ქვეყნის შიდა კვოტის განსაზღვრის თაობაზე“ და  „სპეციალურ კონტროლს დაქვემდებარებულ ცალკეულ ნივთიერებებზე, რომლებიც არ ექვემდებარება საერთაშორისო კონტროლს და სპეციალურ კონტროლს დაქვემდებარებულ ფარმაცევტულ პროდუქტთან გათანაბრებულ ზოგიერთ სამკურნალო საშუალებაზე 2018 წლის ქვეყნის შიდა კვოტის განსაზღვრის თაობაზე“ საქართველოს შინაგან საქმეთა მინისტრისა და საქართველოს შრომის, ჯანმრთელობისა და სოციალური დაცვის მინისტრის  2017 წლის 9 ივნისის N288-N01-39/ნ და 2018 წლის 22 მაისის N61/N01-21/ნ ერთობლივი ბრძანებებით განსაზღვრული კვოტების განაწილების პროცესში განხორციელებული აქტივობების კანონმდებლობის მოთხოვნებთან შესაბამისობის შესწავლა;
· 2017 წლის წლიური ბიუჯეტის ფინანსური შესრულების მდგომარეობის ანალიზი;
· შპს „ო.ჩხობაძის სახელობის ინვალიდთა და ხანდაზმულთა სამკურნალო-სარეაბილიტაციო კლინიკური ცენტრის“ 100%- ანი წილის შპს „რეგიონული ჯანდაცვის ცენტრისთვის“ გადაცემისა და შემდგომში შერწყმა-მიერთების პროცესის უზრუნველყოფის ხელშეწყობის მიზნით, შპს „ო.ჩხობაძის სახელობის ინვალიდთა და ხანდაზმულთა სამკურნალო-სარეაბილიტაციო კლინიკური ცენტრის“ წინასწარი საფინანსო - ეკონომიკური მდგომარეობის შეფასება (ფინანსური აუდიტი);
· სამინისტროს ცენტრალური აპარატისა და სამინისტროს სახელმწიფო კონტროლს დაქვემდებარებულ საჯარო სამართლის იურიდიული პირების ავტოსატრანსპორტო საშუალებებზე ლიმიტების დაშვების სისწორისა და ათვისების ხარისხის შესწავლა.
3.3.3. [bookmark: _Toc535928785][bookmark: _Toc535942243]ინსპექტირება
საანგარიშო პერიოდში დეპარტამენტმა, შემოსული საჩივარ-განცხადებების საფუძველზე შეისწავლა 19 საკითხი შემდეგი ძირითადი საკითხების თაობაზე:
· სოციალური დაცვის სფეროს მიკუთვნებული პრობლემები - 9 საკითხი;
· სისტემის თანამშრომელთა არამართლზომიერი ქმედების შესახებ - 4;
· რეფერალური პროგრამის ფარგლებში დაფინანსებასთან დაკავშირებული პრობლემები - 2;
· სამედიცინო მომსახურების ხარისხის შესწავლასთან დაკავშირებული საკითხები - 2;
· დევნილთა საცხოვრებელი ფართით უზრუნველყოფის საკითხებთან დაკავშირებით - 1;
· შრომითი დავა - 1.

შესწავლილ საკითხთაგან 2 შემთხვევაში დეპარტამენტმა განახორციელა დისციპლინური წარმოება.
დეპარტამენტის მიერ გაცემული რეკომენდაციების საფუძველზე 6 პირის მიმართ გამოყენებული იქნა დისციპლინური პასუხისმგებლობის სხვადასხვა ზომა.


[bookmark: _Toc535928786][bookmark: _Toc535942244]3.4 გამოვლენილი ძირითადი ხარვეზები
[bookmark: _Toc535928787][bookmark: _Toc535942245]3.4.1 შიდა აუდიტის მნიშვნელოვანი მიგნებები
· ბიუჯეტის შესრულების წლიურ ანგარიშში ასახულ მონაცემებზე (სარწმუნო, შესაბამისი, სწორი, გაზომვადი) დაყრდნობით, ნაკლებად შესაძლებელია, მოხერხდეს მიღწეული შედეგების გაზომვა, ვინაიდან, რიგ შემთხვევებში საბაზისო მაჩვენებელი არ არის სარწმუნო, მიზნობრივი მაჩვენებლები არ არის გაზომვადი, საბაზისო  და მიღწეული მაჩვენებლები წარმოდგენილია სხვადასხვა ზომის ერთეულებში და სხვადასხვა  წყაროდან მოპოვებულ მონაცემებზე დაყრდნობით;
· სამინისტროს სისტემაში არ არის შემუშავებული ერთიანი უნივერსალური წესი სისტემის ყველა მონაწილისთვის, რომელიც უზრუნველყოფს საქართველოს მთავრობის 2014 წლის 6 თებერვლის N121 დადგენილების „სახელმწიფო ავტოპარკის გადანაწილების, კლასიფიკაციისა და სამსახურებრივი ავტომანქანის შესყიდვის ან ჩანაცვლების წესის“ მოთხოვნების დაცვას;
· საწვავ(ებ)ის ყოველთვიური ლიმიტების დადგენა/განსაზღვრის შესახებ ბრძანებების გამოცემის  საფუძვლები არ არის ფორმალიზებული და არ ერთვის მომზადებული ბრძანებების პროექტებს;
· საწვავ(ებ)ის ყოველთვიური ლიმიტის დადგენა/განსაზღვრის შესახებ ბრძანებით, ავტოსატრანსპორტო საშუალების განპიროვნება და სამორიგეო დანიშნულებით გამოყენება, რიგ შემთხვევებში, არ ხორციელდება საქართველოს მთავრობის 2014 წლის 6 თებერვლის N121 დადგენილებით განსაზღვრულ თანამდებობის პირ(ებ)ზე;
· არ არის შემუშავებული სამორიგეო  ავტოსატრანსპორტო საშუალებების გამოყენების შესახებ  წესი;
· განპიროვნებულ და/ან სამორიგეო დანიშნულების ავტოსატრანსპორტო საშუალებებზე პასუხისმგებელი პირ(ებ)ის შვებულებაში გასვლის პერიოდში, ბრძანებითვე არ ხორციელდება შესაბამისი ცვლილებები სხვა პასუხისმგებელი პირ(ებ)ის განსაზღვრის თაობაზე;
· ხშირია შემთხვევები, როდესაც შესაბამისი საფუძვლების გარეშე ხორციელდება განპიროვნებული ავტოსატრანსპორტო საშუალებების გამართვა/გამოყენება პირის შვებულებაში ყოფნის პერიოდში;
· ფიქსირდება შემთხვევები, როდესაც შესაბამისი საფუძვლების გარეშე, ხორციელდება განპიროვნებული ავტოსატრანსპორტო საშუალებების გამართვა/გამოყენება პირის მივლინებაში ყოფნის პერიოდში;
· ფიქსირდება შემთხვევები, როდესაც  ორ და/ან მეტ ავტოსატრანსპორტო საშუალებაზე ყოველთვიური ლიმიტის დადგენა/განსაზღვრის შესახებ ბრძანებებით ერთი პასუხისმგებელი პირის დადგენის შემთხვევაში, ხორციელდება საწვავ(ებ)ით გამართვა არაგონივრულად მოკლე დროში, რაც მიუთითებს ავტოსატრანსპორტო საშუალების არაუფლებამოსილი პირის მიერ გამოყენებაზე;
· არ ხდება მიმწოდებლის მიერ შემოთავაზებული სერვისის - ავტოგასამართ სადგურებზე ოდომეტრების მაჩვენებლების აღრიცხვის გამოყენება.
· ფიქსირდება შემთხვევები, როცა ერთი და იგივე პირი ერთდროულად იყო პასუხისმგებელი ერთზე მეტ მომდევნო პროცედურაზე - ავტორიზაცია, განხორციელება, აღრიცხვა, კონტროლი, რაც წარმოადგენს კონტროლის ღონისძიების ხარვეზს;
· მიუხედავად იმისა, რომ 2017-2018 წლებში შპს „ო.ჩხობაძის სახელობის ინვალიდთა და ხანდაზმულთა სამკურნალო-სარეაბილიტაციო კლინიკურ ცენტრს“ არ დაუკლია მცდელობა, მიეღო თანხმობა ბალანსზე აკუმულირებული წმინდა მოგების რეინვესტირებისათვის, საქართველოს მთავრობის N174 დადგენილებით განსაზღვრული კომისიის დადებითი გადაწყვეტილების გარეშე, ამავე წლებში გაწეულია 913 821,76 ლარის ხარჯი, რაც წარმოადგენს მოქმედი კანონმდებლობის დარღვევას.

[bookmark: _Toc535928788][bookmark: _Toc535942246]3.4.2 ინსპექტირების შედეგად გამოვლენილი ძირითადი დარღვევა-ნაკლოვანებები
· დებულებით გათვალისწინებული ვალდებულებების შეუსრულებლობა/არასათანადო შესრულება;
· შინაგანაწესის მოთხოვნათა დარღვევები;
· სამსახურებრივი დოკუმენტაციის ხარვეზებით წარმოება;
· ,,საჯარო სამსახურის შესახებ“ საქართველოს კანონის მოთხოვნათა არასათანადო შესრულება;
· საქმიანობაში სუსტი რგოლების იდენტიფიცირების და ანალიზის ნაკლებობა, რაც უარყოფითად აისახება სამინისტროს უფლებამოსილი პირების მხრიდან პროცესის კონტროლსა და ადეკვატურ მართვაზე;
· კანონმდებლობით დადგენილ მოთხოვნათა არასრულყოფილი და არასაკმარისი დაცვა.


3.5. [bookmark: _Toc535928789][bookmark: _Toc535942247]გაცემული მნიშვნელოვანი რეკომენდაციები
· საშუალოვადიან სამოქმედო ღონისძიებებში უნდა დაიგეგმოს მისაღწევი კონკრეტული სამიზნეები და მათ მისაღწევად განსახორციელებელი ღონისძიებები, რომლებიც რეალისტურია როგორც დროითი, ისე ადამიანური და რაც მთავარია, ფინანსური რესურსების გათვალისწინებით;
· ქვეპროგრამის/ღონისძიებების მიღწეული შედეგების შესახებ ანგარიშგება მნიშვნელოვანია, შეიცავდეს წინასწარ განსაზღვრულ ყველა ინდიკატორს, სრულყოფილად შეფასებული შედეგის შესახებ მონაცემებს, რაც თავისთავად ქვეპროგრამის ეფექტიანობის შეფასებას უზრუნველყოფს. შედეგების შესრულების ინდიკატორი უნდა ზომავდეს მიზანს, რომელიც არის რეალისტური და მიღწევადი. შეფასების ინდიკატორების შემუშავებისას მხედველობაში უნდა იქნეს მიღებული, რომ ისინი უნდა იყოს მათ შორის, დროში გაწერილი - უნდა იძლეოდეს შესაძლებლობას მოხდეს მიღწეული შედეგების შეფასება დროის სხვადასხვა პერიოდში;
· მნიშვნელოვანია შედეგების  დაგეგმვისა და ანგარიშგების ერთიანი ჩარჩოს შემუშავება, რომლის მიხედვითაც განისაზღვრება თითოეული პროგრამის/ქვეპროგრამისთვის დაგეგმვის, განხორციელებისა და ანგარიშგების ეტაპზე  პასუხისმგებელი პირ(ები)ი, წარსადგენი ინფორმაციის ნუსხა, ვადები და  ინფორმაციის წყარო;
· სსიპ-სოციალური მომსახურების სააგენტოს მიერ გაძლიერდეს კონტროლი კანონმდებლობით დადგენილი მოთხოვნების შესაბამისად, ძალადობის სავარაუდო ფაქტების იდენტიფიცირების და შემდგომი ქმედებების დაგეგმვის, განხორციელებისა და ზედამხედველობის თვალსაზრისით;
· სსიპ-სოციალური მომსახურების სააგენტოს მიერ გაძლიერდეს კონტროლი სააგენტოს დასაქმებულ პირთა შრომის დისციპლინის დაცვაზე, ვინაიდან აღნიშნული ტიპის დარღვევების არსებობა ზრდის დაწესებულების რეპუტაციულ რისკს;
· სსიპ-სოციალური მომსახურების სააგენტოს მიერ შემუშავდეს სოციალური მუშაკის საქმიანობის შეფასების კრიტერიუმები;
· სამინისტროს შესააბამისი ხელმძღვანელი პირების მიერ განხორციელდეს „ცხელ ხაზზე“ შემოსული ზარების სისტემატური კონტროლი/მონიტორინგი, შემოსული ინფორმაციის დამუშავება/ანალიზი, რომლის საფუძველზეც განისაზღვროს სამუშაო პროცესში არსებული სუსტი რგოლები და დაისახოს არსებული პრობლემების ადეკვატური და სწრაფი გადაჭრის გზები.

[bookmark: _Toc535928790][bookmark: _Toc535942248]4.   დეპარტამენტის საქმიანობის შედეგები
შიდა აუდიტორული საქმიანობის შედეგად გამოვლენილი დარღვევა-ნაკლოვანებების საფუძველზე გაცემული რეკომენდაციების შესაბამისად, განხორციელდა რიგი მნიშვნელოვანი ღონისძიებები, მიმართული სამინისტროსა და სამინისტროს სისტემის როგორც საქმინობის რეგულაციის მოწესრიგების, ისე მატერიალური თუ არამატერიალური რესურსის გამოყენების ეფექტიანობის ამაღლებისაკენ.

[bookmark: _Toc535928791][bookmark: _Toc535942249]5. წინადადებები დეპარტამენტის განვითარების შესახებ
2018 წლის განმავლობაში შიდა აუდიტის დეპარტამენტის მიერ განხორციელებული საქმიანობის ანალიზი ცხადყოფს დაგეგმვისა და საქმიანობის ხარისხის უზრუნვეყოფის გაუმჯობესების მიზნით გარკვეული ღონისძიებების გატარების აუცილებლობას. 
ინსპექტირების სამმართველო
Column1	28,5%
63,5%
გეგმური აუდიტი	სამსახურებრივი შემოწმება/ინსპექტირება	შვებულება	33.5	58.5	8	
საჩივარ-განცხადებების თემატიკა
47,4%

10,5%
10,5%
5,3%
21,05%
5,3%

სოციალური საკითხები	სამედიცინო მომსახურების ხარისხის შესწავლასთან დაკავშრებული საკითხები	სამედიცინო მომსახურების ხარისხის შესწავლასთან დაკავშრებული საკითხები	დევნილთა საცხოვრებელი ფართით უზრუნველყოფის საკითხები	შრომითი დავა 	სისტემის თანამშრომელთა არამართლზომიერი ქმედების შესახებ	47	11	11	5	5	21	#REF!	
შიდა აუდიტის სამმართველო
Column1	58,5%
33,5%
გეგმური აუდიტი	არაგეგმური აუდიტი	შვებულება	58.5	33.5	8	
12
შიდა აუდიტის დეპარტამენტი
